
I. Disposiziuns generelas 

Egualited da las 
schlattas 

Art. 1 Tuot las denominaziuns per funcziuns chi vegnan manzunedas in 
quist statüt d’organisaziun velan per tuottas duos schlattas. 

 
Nom, sedia Art. 2 Suot il nom «Consorzi da scoula La Plaiv SFM“ exista üna 

corporaziun da dret public i’l sen da l’art. 51 da la ledscha da 
vschinaunchas dal chantun Grischun. Il consorzi da scoula La Plaiv SFM 
as cumpuona da las seguaintas vschinaunchas commembras:  

La Punt Chamues-ch, Madulain, Zuoz e S-chanf.  

La sedia dal consorzi da scoula La Plaiv SFM es a Zuoz. 

 
Scopo Art. 3  Il consorzi da scoula La Plaiv SFM maina üna scoula secundara e 

reela scu eir üna classa da promoziun integrativa  (PI) ed in cas da bsögn 
ulteriuors tips da scoula i’l sen da la legislaziun da scoula dal chantun. Il 
consorzi da scoula La Plaiv SFM promouva ultra da que la collavuraziun 
traunter ils servezzans per lavur sociela da scoula e lavur cun giuvenils.  

 
 

II. Organisaziun 

Organs  Art. 4 Ils organs  ordinaris dal consorzi da scoula La Plaiv sun: 

a) la totalited da las vschinaunchas commembras 

b)    il cussagl da scoula (chi surpiglia al medem temp la funcziun da la 
radunanza da delegios) 

c) la direcziun da la scoula 

d) il post da revisiun 

  

 
 

a) La totalited da las vschinaunchas commembras 

Cumpetenzas Art. 5  La totalited da las vschinaunchas commembras es l’organ 
suprem dal consorzi da scoula La Plaiv SFM. Cun l’appruvaziun da tuot 
las vschinaunchas decida ella d’appruver e d’abolir ils statüts scu eir  
davart modificaziuns dals statüts chi reguardan il scopo dal consorzi ed 
incumbenzas dal consorzi; cun la magiurited da tuot las vschinaunchas 
commembras vain decis davart otras modificaziuns dals statüts. 

Ultra da que decidan las vschinaunchas commembras davart fatschendas, 
cunter las quelas  es gnieu lantscho il referendum confuorm a l’art. 24. 

 
 

b) Il cussagl da scoula  

Cumposiziun Art. 6 Il seguond ot organ dal consorzi da scoula La Plaiv SFM es il 
cussagl da scoula, i’l quêl ils rapreschantants autorisos da las 
vschinaunchas exerciteschan lur drets. 

Confuorm a lur dret tschernan las vschinaunchas ad ün delegio pel 

cussagl da scoula our da lur suprastanza cumünela. 

 
Incumbenzas e  
cumpetenzas 

Art. 7 

1  
Il cussagl da scoula ho las seguaintas incumbenzas e cumpetenzas: 

1. Tscherner al president ed al suppleant. 

2. Tscherner la direcziun da la scoula.  

3. Appruver/ decreter il quadern da dovairs da la direcziun da la scoula. 

4. Tscherner als commembers dal post da revisiun.  

5. Tscherner il post da finanzas.  

6. Appruver il rapport annuel da la  direcziun da la scoula, il quint annuel 
ed il preventiv.  

7. Decreter l’uorden da scoula ed ils reglamaints necessaris a norma da 
las disposiziuns respectivas da la legislaziun chantunela.  

8.    Aderir expensas chi nu sun cuntgnidas i’l preventiv, confuorm a l’art. 
24. 

9.   Decider davart tuot las fatschendas chi pertuochan la gestiun da la  
scoula. 

10.  Fer propostas a las vschinaunchas commembras da modificher ils 
statüts u d’abolir il consorzi da scoula. 

11. Examiner e preparer las propostas d’otras vschinaunchas concernent 
la recepziun i’l consorzi da scoula La Plaiv SFM. 

 
2
Ad es chosa dal cussagl da scoula d’applicher la legislaziun da scoula da 

la confederaziun, dal chantun e dal consorzi da scoula La Plaiv SFM. El 
accumplescha tuot las incumbenzas dals fats da scoula, impustüt: 

1. tscherner e licenzcher a persunas d’instrucziun, a la persuna 
incumbenzeda cun lavur sociela da scoula e lavur culs giuvenils i’l 
ram dals pertschients da plazzas aderieus. 

2. fixer las cundiziuns d’ingaschamaint ed ils quaderns da dovairs per 
las persunas d’instrucziun e l’ulteriur persunel i’l ram da las ledschas 
chantunelas. 

3. l’admissiun e la sortida da scolars. 

4 decider davart la recepziun e sias cundiziuns da scolars our da 
vschinaunchas chi nu faun part dal consorzi da scoula La Plaiv SFM.  

5. cumpiler il rapport annuel, il preventiv ed il quint annuel, insembel cul 
post da finanzas.  

6. rapreschanter il consorzi da scoula La Plaiv SFM in fats da scoula 
invers autoriteds, tribunels e terzas persunas.  

 
Convocaziun Art. 8 Il cussagl da scoula vain convocho tres il president u sün proposta 

da la direcziun da la scoula, e que uschè suvenz scu cha las fatschendas 
pretendan que.  

Sün dumanda in scrit e motiveda da la mited dals commembers dal 
cussagl da scoula u dals revisuors da quint es da convocher üna 
tschanteda dal cussagl da scoula.    

La convocaziun dal cussagl da scoula succeda il pü tard 7 dis ouravaunt 

cun indicaziun da las tractandas. 

Il rapport annuel, il quint annuel ed il preventiv sun adüna da consegner 
als commembers dal cussagl da scoula ed a las vschinaunchas 
commembras 14 dis aunz la tschanteda dal cussagl da scoula. 

 
Direcziun da la 
radunanza 

Art. 9 Il cussagl da scoula vain mno dal president u da sieu substitut. 

 
Cumpetenza da decider Art. 10  Mincha tschanteda dal cussagl da scoula convocheda confuorm a 

l’uorden es cumpetenta da decider. 

 
Decisiuns Art. 11  Il cussagl da scoula suos-cha be decider davart fatschendas chi 

figüreschan sülla glista da tractandas. 

 
Möd da tscherner e da 
vuscher 

Art. 12    Mincha commember dal cussagl da scoula da las vschinaunchas 
commembras ho üna vusch.  

Per trer decisiuns voul que l’appruvaziun da la magiurited da las vuschs 
valablas entredas.  

Mincha delegio es oblio da vuscher. 

In cas da tschernas vela la magiurited absoluta i’l prüm scrutin. In cas da 
parited da vuschs in fats da tscherna decida la sort, in otras fatschendas il 
president. 

La direcziun da la scoula piglia part a mincha tschanteda cun vusch 
consultativa, piglia però s-chüsa, in cas cha las tractandas pretendan que. 

 
Protocol 

 

 

Dret da suottascripziun 
 

 

Indemnisaziun 

Art. 13 Ad es da scriver ün protocol davart il decuors da la tschanteda dal 
cussagl da scoula. Il protocol es da consegner als commembers dal 
cussagl da scoula infra 7 dis e stu gnir appruvo a la prosma tschanteda 
dal cussagl da scoula. 

Art. 14 Vers inour suottascrivan collectivmaing duos commembers dal 
cussagl da scoula. 

 

Art. 15  Ils commembers dal cussagl da scoula vegnan indemnisos da las 
vschinaunchas commembras respectivas. 

 
c) La direcziun da la scoula 

Direcziun da la scoula Art. 16 La direcziun da la scoula po eir lavurer scu persuna d’instrucziun 
a la scoula. 

 
Incumbenzas e 
cumpetenzas 

Art. 17 Ad es chosa da la direcziun da la scoula da mner ed organiser la 
scoula sül sectur pedagogic ed administrativ. Ella es suottamissa al 
cussagl da scoula..  

Sias incumbenzas sun regledas i’l quadern da dovairs.  

d) Il post da revisiun 

Cumposiziun Art. 18     Il cussagl da scoula tscherna adüna per la düreda da trais ans a 
duos revisuors our da las cumischiuns da gestiun da las vschinaunchas 
commembras. 

 
Incumbenzas e 
cumpetenzas 

Art. 19  Il post da revisiun ho l’incumbenza d’examiner annuelmaing il 
quint dal consorzi da scoula La Plaiv SFM. El ho da rapporter in scrit per 
mauns dal cussagl da scoula e da propuoner l’appruvaziun.  

 
 

III. Finanzas 

An da gestiun Art. 20   L’an chalendari vela scu an da gestiun. 

  

 
Cuosts da gestiun  
e d’administraziun 

Art. 21  Scu cuosts da gestiun e d’administraziun velan: 

1. Ils salaris da las persunas d’instrucziun, inclusivmaing ils 
supplemaints per famiglias  e per iffaunts. 

2. Il fit da las localiteds da scoula e da las parts dals edifizis ed 
implaunts chi vegnan eir ütilisos dal consorzi da scoula La Plaiv SFM. 
Ils detagls vegnan reglos i’l contrat da fittaunza. 

3. Las spaisas pel materiel d’adöver. 

4. Las spaisas per ulteriur materiel d’instrucziun 

5. Las spaisas per la biblioteca pels scolars. 

6. Las spaisas per excursiuns. 

7. Ils cuosts restants dals viedis da scoula. 

8. Las spaisas pel transport da scolars cun mezs publics.  

9. Las premias da sgüraunza confuorm a la legislaziun da scoula dal 
chantun.  

 

 
Clev da repartiziun dals 
cuosts 

Art. 22 Zieva la deducziun da las contribuziuns dal chantun vaun ils 
cuosts da gestiun e d’administraziun scu eir quels pel servezzan da 
chapitêl a charg da las vschinaunchas commembras. Las singulas quotas 
vegnan calculedas per 50% tenor la quantited da scolars per 
vschinauncha commembra e per 50% tenor la quantited dals abitants. Per 
determiner la cifra dals abitants scu eir dals scolars vela adüna il prüm di 
da l’an chalendari respectiv. A vegnan resguardos tuot ils scolars dal s-
chelin ot, exclusivmaing ils scolars chi frequaintan ün progimnasi cun oblig 
d’examen.  

 
Respunsabilited Art. 23 Las vschinaunchas commembras sun respunsablas pels impegns 

dal consorzi i’l ram da lur oblig da pajer contribuziun, per quaunt cha la 
faculted dal consorzi nun es sufficiainta. 

IV. Drets dals votants e da las vschinaunchas commembras 

Referendum Art. 24 a  Decisiuns dal cussagl da scoula confuorm a l’art. 7 alinea  1 sun 
da suottametter infra 60  dis a las suprastanzas cumünelas, scha’l cussagl 
da scoula giavüscha que.  

Art. 24 b   Decisiuns confuorm a l’art. 7 alinea 1 concernent il referendum 
sun da suottametter infra 90 dis a las vschinaunchas commembras per 
üna votaziun chi’d es da fer in mincha vschinauncha, scha’l referendum 
vain pretais da la suprastanza d’üna vschinauncha commembra u d’almain 
200 abitants cun dret da vuscher da tuot las vschinaunchas commembras. 

 Il preventiv ed il quint annuel suottastaun al referendum facultativ. 

 Las decisiuns dal cussagl da scoula chi nu surpassan expensas  
annuelas d’üna vouta da totelmaing CHF 50'000.— u ün’expensa 
chi’s repeta annuelmaing da CHF 10'000.— nu suottastaun al 
referendum.  

  Per l’appruvaziun da propostas, per las quelas vain pretais il 
referendum, voul que l’appruvaziun da la magiurited da las 
vschinaunchas commembras in proporziun dals votants. 

 
  

 
 
 

V. Mezs leghels 

Dret da recuors Art. 25   Decisiuns e disposiziuns dal cussagl da scoula paun gnir 
contestedas infra 30 dis da mincha suprastanza da las vschinaunchas 
commembras u da mincha persuna pertucheda a norma da la ledscha 
davart la giurisdicziun administrativa (LGA)  tres recuors al tribunel 
administrativ. 

Per cuntaisas traunter il consorzi da scoula La Plaiv SFM e singulas 
vschinaunchas commembras u traunter las singulas vschinaunchas 
commembras svess vela la procedura da plaunt confuorm a l’art. 63 LGA. 

 
 
 

VI. Disposiziuns finelas 

Vigur Art. 26  Il preschaint statüt d’organisaziun aintra in vigur zieva 
l’acceptaziun da las vschinaunchas commembras e cun l’appruvaziun da 
la regenza. 

El rimplazza ils statüts dal consorzi da scoula La Plaiv Suot Funtauna 
Merla dals 01. schner 2012. 

 
Revisiun Art. 27 Il statüt d’organisaziun po adüna gnir revais interamaing u 

parzielmaing sün proposta dal cussagl da scoula  e cun votaziun illas 
vschinaunchas.  

Üna revisiun totela u üna revisiun parziela chi haun scu oget il scopo dal 

consorzi e las incumbenzas dal consorzi es be reuschida, scha las 
vschinaunchas commembras appruveschan que. Per las ulteriuras 
modificaziuns dal statüt d’organisaziun basta l’appruvaziun da la 
magiurited da las vschinaunchas commembras in proporziun dals votants. 

Revisiuns dal statüt d’organisaziun stöglian gnir appruvedas da la regenza 
per esser valablas.  

 
Sortida Art. 28  Üna vschinauncha commembra po sortir dal consorzi da scoula 

La Plaiv SFM sün la fin da l’an da scoula, resguardand ün temp da 
desditta da 3 ans.   

La vschinauncha chi sorta nun ho üngüns drets vi da la faculted dal 
consorzi u da restituziun da sias prestaziuns fattas. A resta la 
respunsabilited d’üna vschinauncha chi sorta per sieus impegns visavi il 
consorzi da scoula La Plaiv SFM scu eir pels impegns dal consorzi chi 
s’haun furmos aunz sia sortida.  

 
 
Reentreda 

Art. 29 Üna vschinauncha chi’d es sortida dal consorzi  po darcho gnir 
recepida da las vschinaunchas commembras sül cumanzamaint d’ün an 
da scoula in observand ün termin da spetter da 12 mais. La dumanda da 
recepziun es da drizzer al consorzi da scoula La Plaiv SFM. 

 
Aboliziun Art. 30  L’aboliziun dal consorzi da scoula La Plaiv SFM drouva la 

magiurited dals votants da las vschinaunchas commembras in proporziun 
dals votants scu eir l’appruvaziun d’almain trais vschinaunchas 
commembras.  

Part integrela d’üna tela decisiun sun la liquidaziun d’ün’eventuela faculted 
e sia repartiziun traunter las vschinaunchas commembras.  

Appruvo da la radunanza cumünela da 
 
 
 
La Punt Chamues-ch, il president ...........................................................  
 
 
ils ....................................  l’actuar ...........................................................  
 
 
 
 
 
Madulain,  il president ...........................................................  
 
 
ils ....................................  l’actuara ...........................................................  
 
 
 
 
 
Zuoz, il president ...........................................................  
 
 
ils ....................................  l’actuar ...........................................................  
 
 
 
 
 
S-chanf,  il president ...........................................................  
 
 
ils ....................................  l’actuar ...........................................................  
 
 


